
GOUVÈNÈ CUOMO ANONSE $4.6 MILYON POU REKONFIGIRE I-890 NAN SÓTI 4 

JONKSYON WOUT LA 
 

Pwojè a ap amelyore sekirite , sikilasyon trafik nan Konte Schenectady 
 
 
Gouvènè Andrew M. Cuomo jodia te anonse ke yon pwojè $4.6 milyon pou rekonfigire 
Otowout 890 Sòti 4 nan jonksyon wout nan vil Schenectady ak bouk Rotterdam nan 
Konte Schenectady ap kòmanse nan dat 25 avril. Pwojè a, toupre General Electric ak 
Kolèj Kominotèhe Schenectady, ap amelyore trafik sikilasyon nan wout la lè yo renove 
sikwi enteryè nan de sikwi wout la ki egziste deja, e lè nou konstwi nouvo ranp pou 
konekte nan sikwi enteryè nan I-890. 
 
"Pandan plizyè ane, jonksyon wout I-890 te pwouve l yon seksyon difisil nan wout la 
pou navige pou plizyè milye otomobilis kap viv, travay ak jwen nan anba lavil 
Schenectady," Gouvènè Cuomo te deklare. "Lè nou amelyore ak modènize otowout 
la, nap ede bay aksè ki pi efikas pou antre ak soti sou otowout la epi amelyore kalite lavi 
pou rezidan yo nan Capital Region." 
 
Lè li fini, nouvo konfigirasyon an ap elimine modèl trafik ki egziste deja ki mande pou 
otomobilis yo travèse plizyè vwa sikilasyon anvan yo rive nan Washington Avenue sou 
sikwi enteryè a, ki aktyèlman ap bay aksè nan direksyon lès I-890 ak Erie Boulevard. 
Otomobilis yo okontrè ap itilize sikwi eksteryè ki egziste deja ak yon nouvo ranp ki bay 
aksè dirèk nan direksyon lès I-890.  
 
Komisyonè Deptman Transpòtasyon Eta New York Matthew J. Driscoll te deklare, 
"Jonksyon an nan Sòti 4 otowout 890 te bati nan yon tan diferan pou diferan bezwen 
sikilasyon. Chanjman sa yo ap rann vwayaj vin pi fasil pou rezidan, pasaje, etidyan 
ansanm avèk vizitè yo pou ale ak soti nan Schenectady, Scotia, Rotterdam ak odela." 
 
Pwojè a ap elimine Sòti 4B sou ranp nan direksyon lwès I-890. Yap enstale yon nouvo 
ranp nan Sòti 4B lejèman nan pati lès ansyen ranp lan, pou pi byen reponn a nouvo 
modèl sikilasyon an. Yap retire tou ranp nan Sòti 4B nan direksyon lès Boulva Erie pou 
amelyore mobilite epi evite konfli sikilasyon. Aksè nan Erie Boulevard nan direksyon lès 
I-890 ap disponib apati Sòti 4A, mwens pase yon ka kilomèt distans. 
 
Yap fè modifikasyon tou piti nan koneksyon entèseksyon an nan Boulva Erie pou 
amelyore sikilasyon trafik. Yap ranplase estrikti siy anlè sou otowout la, e yap repare 
drenaj la.  

Konpayi konstriksyon pou pwojè a se Rifenburg Construction, Inc nan Troy, Konte 
Rensselaer. 
 
Yap mete detou ak fèmti liy nan diferan etap nan konstriksyon an. Otomobilis yo dwe 
itilize prekosyon epi obeyi vitès limit ki afiche a nan zòn travay yo. 
 
Sikwi enterè a ap fèmen nan fason pèmanan apre ke nouvo ranp lan fin konstwi, sa ki 
prevwa pou rive nan mitan mwa Jen.  
 
Senatè Hugh Farley te deklare, "Sa a se yon otowout enpòtan nan Vil la, men 
konfigirasyon aktyèl la te bay anpil pwoblèm pandan lontan pou otomobilis yo. Pwojè sa 
ap fè otowout la vin pi ansekirite epi amelyore tou sikilasyon trafik, sa ki pral benefisye 
grandman rezidan, pasaje ansanm avèk vizitè yo. Mwen kontan paske Eta New York ap 
fè envestisman enpòtan sa pou amelyore enfrastrikti nou an.” 
 
Senatè George Amedore te deklare, "Lè nou mete ajou jonksyon I-890, nap pran etap 
pou amelyore sekirite ak efikasite vwayajè yo nan Konte Schenectady.  Envestisman sa 
nan enfrastrikti nou an ap asire ke rezidan ansanm avèk vizitè yo ka vwayaje ansekirite 
pou ale ak retounen nan travay, ansanm avèk diferan biznis, restoran ak lekòl ke zòn 
nou an gen pou ofri."  
 
Manm Asanble Angelo Santabarbara te deklare, "Pandan dènye deseni ki sot pase a 
nou te wè transfòmasyon anba lavil Schenectady an yon destinasyon dinamik nan pati 
nò a – e travay nou se senpleman kòmansman an. Enfrastrikti 21yèm Syèk, nan wout, 
pon ak dènye konsepsyon ak teknoloji ap asire pwochen siksè nan destinasyon renove 
upstate sa a. Pwojè sa se pwochen etap pou asire ke pwogrè a ap kontinye pou zòn 
nou an nan pati Nò New York." 
 
Prezidan Konsèy Sipèvizè Konte Schenectady Anthony Jasenski te deklare, "Mèsi 
Gouvènè Cuomo paske ou sipòte pwojè enpòtan sa ki pral lajman amelyore sekirite nan 
gwo entèseksyon sa nan Konte Schenectady. Kòm Konte Schenectady ap kontinye 
grandi, nou bezwen asire ke enfrastrikti nou reponn a bezwen rezidan nou yo ansanm 
avèk vizitè yo ki pral itilize jonksyon sa pou yo gen aksè a tout sa nou gen pou ofri 
tankou Proctors, sa ki pral bati byento Rivers Resort ak Casino, ansanm avèk anba lavil 
nou an kap pwospere." 
 
Majistra Schenectady Gary McCarthy te deklare, "Mwen bat bravo pou Gouvènè 
Cuomo ak Komisyonè Driscoll paske yo te inisye pwojè sa a. Chanjman yo ap fè aksè 
sou jonksyon an vin pi fasil ak pi ansekirite pou moun sila yo kap viv nan ak ozalantou 
Schenectady."  
 
N ap fè pasaje otomobil yo sonje kontravasyon yo ap double pou eksè vitès nan yon 
zòn travay. Annakò avèk Lwa 2005 sou Sekirite Zòn Travay, kondanasyon pou de oswa 
twa vyolasyon vitès nan yon zòn travay te kapab lakoz nan sispansyon lisans chofè yon 
moun.  

Pou jwenn enfòmasyon ajou sou vwayaj, rele 511, vizite www.511NY.org , oswa nouvo 
sit mobil nou an nan m.511ny.org. 
 
Swiv DOT Eta New York sou Twitter: @NYSDOT. Jwenn nou sou Facebook nan 
facebook.com/NYSDOT. Pou tweet apati New York State DOT Rejyon 1 (ki kouvri 
Capital Region), swiv @NYSDOTAlbany. 

